
Onder professore

In die arena van akademia

laat gly geéerde professore ni dekades
hul togas te€sinnig af, groet bewoé

en slaan die laaste leerboek toe.

Kollegas en studente beween die kaal kateder
in die lewelose ouditorium waar stemme
van vertroude meesters eggo en hul skrif
verdof terwyl die laaste ligte flikker.

Die routyd is van korte duur:

in die coulisse trippel blinkboudperdjies
met pluime van spitsvondigheid

om skares ongeleerdes wys te maak

minwetend hoe die wiele

van akademia draai, hoe relatief
die pierewaaierkennis

wat vlugtig koning kraai.

Nooit meer slapen

In die begin was woorde

van professor Dorothea

oor media-kulkuns en retorika

vir haar studente 'n getoet en 'n getaal
(om Stockenstrom roekeloos aan te haal).
Langs haar het Ronel die digter

bekend as 'n De Goede-Foster-suster

na die poésie en feminisme oorgehel

met as “tussendoortje”

’n knipoog na die Breyten-boytjie.
Studente het hul toegewyd gewaag

aan hierdie grrrls

se dubbeldoorprogram;

met hul Laaglandse konneksies

het die dosentepaar

'n pikante literére brekfis opgedis.
Geliefd, begaatd en wel ter tale,

staan twee ywerige vroue nou as sierpilare
in Afrikaans en Nederlands se lesingsale.

